
ИҖАДИ ПРОЕКТ
«Мин яшәргә теләгән - хыялымдагы парк»

(нәни баладан башлап өлкән буенга кадәр)


                                    Иҗада сценарияне  Кызылтау 




мәктәбенең 10 сыйныф укучысы 

              Ибраһимова Э.А. төзеде.
Кызылтау, 2016.
Тема: Мин яшәргә теләгән- хыялымдагы парк.

Максат: Кеше һәм табигатьнең аерылгысыз булуларын исбатлау; күзәтүчәнлек, уйлый белү, соклана белү сәләтләрен үстерү; үсеп килүче буында, яшьләрдә киң күңеллелек, табигатькә сакчыл караш тәрбияләү; табигать байлыкларыннан сакчыл һәм рациональ файдалана өйрәнү; туган як табигатен яратырга һәм  сакларга өндәү; укучыларда мөстәкыйльлек һәм иҗадилык сәләтләрен үстерү.

Җиһазлау: ташландык парк күренеше, “Мин яшәргә теләгән-  хыялымдагы парк” дигән темага балалар рәсемнәре; урман хуҗалыгында эшләнгән әйберләрдән күргәзмә; китаплар күргәзмәсе.

Җир ана ярасы: әдәби музыкаль композиция

  КАТНАШАЛАР:

Җир ана

Балалар
Иблис

Хозыр

Кыз

Егет

Фәрештә

Урман бетләре

Үлем

Скелет

 Чүп-чарда актарынучы кешеләр.
Бала елый. Ярым караңгы ут. М. Шәмсетдиновның бишек җыры яңгырый. Ана бала тирбәтеп сәхнәдән уза. Ут кабына. Сәхнәнең бер ягыннан Җир ана, икенче ягыннан 6-7 яшьлек малай чыга. Кулларын сузып  Җир ана малайны кочып сөйли башлый.

 

Җир ана:

Исәнме син,

Яңа Кеше!

Дөнья инде шушы була!

Малай:

Йә, нинди ул!

Җир ана: Мин дөнья бирдем сиңа

Һәм соралыр синнән, дөнья кадәр!

Менә шушы безнең бу җир-син уйна-үсә торган парк.

Агачлар арасыннан иблис чыга..

Иблис:   Әйдә таныш

Күр,

Сөен,

Кайгыр,

Яшә!

Үз иманың булсын

Тик ул иман

Сызып ташламасын минекен

Әгәр ялгыш

Миңа якын кешеләрдән йөз чөерсәң

Мин сокланганнардан җирәнсәң,

Мин табынганнарга сырт куйсаң

Мин сөйләгән телне,

Мин көйләгән көйне онытсаң....

Юк!.. Юк!

Болай уйлар әле хакым юк!

Хыялларың, минекеннән, баш алыр дим,

Юлда калган арбамны син күкрәк белән этәрсең дим,

Күңелең минекеннән күп аграк

Һәм сафрак булыр дим.

Кешеләрне яратуың күпкә артык

Кешелегең минекеннән зур булыр дим.

Шуңа ышанып,

Дулкынланып һәм куанып,

«Саумы, улым! - дим.

Бала:      Туфрак җибрәде мине

Кояш астына сынамакка

Мин барына хаклы

Тик табигатькә зыян салырга хакым юк

Ана: Тагын нәрсә?

Бала:      Кирәкми бүтән,

Ахыргача кешелегем

Саклый алсам - бәхетлемен

Кеше ирекле...

Хаятемә тигән

Шул зур бәхет өчен

Көрәшергә бөек хакым бар.

Кинәт ут сүнә. Шешэ тондырган тавышлар, чуп-чар атып балалар, олылар  үтә. Алар артыннан йорт-җирсез кешеләр чуп-чарда актарына. Җир ана белән бала моны күреп куркып кала, әле тегендә, әле монда колакларын томалап, арлы-бирле йөри башлыйлар.
Җир ана: Кем хаклы, моның белән ничек көрәшергә?

Дәшүче юк. Каршы бер ым юк.

Ә хәвеф бар!

Ә хәвеф бар!

Бала(колагын томалап): Мин саташам, әни!

Уят тизрәк,

Уят та, чисталыкка, сафлык төбенә

Яшер мине!

(Әнисе янына бармакчы була, ләкин көчле музыка астында Иблис чыгып, кызыл япмасы белән малайны каплап алып кереп китә.)
Иблис:    Җиргә хәзер,

биләүләрдән бигрәк

Кәфен кирәк!

(Ут кабына. Бер яктан кыз, икенче яктан егет чыга.)
Җир ана: һәр туфракта туа
 Дөреслек, чисталык, сафлык өчен көрәшчеләр.

Туган Җире һәркемнең изге.

Димәк, бөтен Җир изге!

Изге Җир һәм дөнья,

Сезнең кулда, балам!
Халыкларның ышанычы һәм өмете
Тирә-якның чисталыгы, сафлыгы

Иртәге көн һәм кешелек Сезнең кулда!

Егет (Җир-анага ачуланып):
Заманның һәм халыкның

улы булып кала алу бик җиңелме?

Кыз (Егет янына килеп):
Җаныңның аклыгын

Сылтама заманга

Куркырга, өркергә

Җай бар ул һаман да.

Ә бит бар кешеләр

Шәхесен ватмаган,

вөҗданны саклаган.

Әйткәннәр: тарихтан

түгелсәм, түгеләм,

изелсәм, изеләм, -

Әмма да бөгелмәм!
Җир-анамны пычранудан саклармын!

(Сәхнә алдынна ап-ак киемнән Хозыр чыга)
Хозыр:  

Заман һәр буынга

Куя олы эшләр

Сезнекеләр нишләр?

Азмы кирәк

Яшәү өчен -

   ышаныч,

   көч,

   ихтыяр,

   дәрт!

Егет:

Җитәрлек җирдә исәрлек,

Акыл болай да китек

Үземне ник кимсетим соң,

Пычраклыкны үз  итеп?

Кичер мине

Мин үзем генә көрәшмим.

(Китмәкче була, аның юлына Иблис чыга. Көчле музыка)
Иблис:   

Ничек яшәсәң дә яшә, тик

Тук һәм рәхәт яшә!

Борчулар нигә?

Кеше фани дөньга

Яшәү өчен килгән!

Хозыр (Егетне Иблистән тартып алып үгетли):
Ышанма, тасма телләргә

Кылган эшкә кара!

Үз бурычын үтәгәнме?

Таләп ит һәм сора!

Гөлчәчәкле бакчабыз –

Чүп-чар эчендә тора

Иблис (Хозырдан егетне тартып алып, аны уз кулында уйната):
Ха, ха, ха....

Бөтен җир чүп-чар белән тулган

Рәхәт шунда яшисе

Кинәт кенә өйрәтүләр

Булмасын иде бүген

Ха, ха, ха....

(Иблис егетне урман бетләренә тотып ата.)
Урман бетләре: Без синең рухыңны бетерәбез. (Урман бетләре егетне үлем булып киенгән ике кызга тотып ата. Үлем егетне скелет булып киенгән егеткә тапшыра).
Үлем: хыялыңны сүндерәбез,өметеңнән өздерәбез.
Скелет: Мин синең тәнеңне бетерәм (Егет урман бетләре кулында кала.)
Фәрештә (Тамаша залында йөреп) :
Дөнья буйлап шайтан - иблис йөри,

Саф җаннарга курку - шом салып,

Ул адәмне аздырырга тели,

Беркайда да тормый тукталып.
Тирә-юнне басты чүп агачлар

Әйләнеп тә чыгып булмас күк

Монда шешә, анда пакет диеп

Сикергәләп йөри һәрбарча.

Иблисләнә ахры акыл - хисләр,

Төрле яктан адәм сынала.

Ник өстенлек итә явыз көчләр

Дөнья нигә авыр тын ала?

Иблис килер төрле рәвештә,

Уйлама син: «Бу - дип - фәрештә!»

Җир ана:

Сагыш җиле исә кай тарафтан

Кай яклардан иңрәп зың килә?

Кемнәр елый ятып, җирне тырнап,

Акылыннан шашып кем көлә?

Хозыр (Егет янына килеп тезләнә) :

Кузгатмагыз, зинһар, җир уллары,

Матурлыкны таптап сагышка
Егет (Тоткында килеш буылып сөйли):
Чиста сулык, матур урман кайда, 

Кайда минем эчәр суларым

Кайда минем бала-чакта йөгерә –йөгерә чапкан чирәмем

Хозыр (Егет урман бетләре кулыннан ычкына. Хозыр аны тотып ала):

Пычрак һава синең:

   -җаныңны үтерә

   -сәламәтлегеңне ала

  -иректән мәһрүм итә

   Кыз (Музыка. Сәхнәнең бер ягынна кыз чыга):
Елыйм да мин көләм дә мин яшь аралаш.

Үкенү дә, сөенү дә бергә-бергә

Үкенәм дә аерылуга - яраттым бит,

Сөенәм дә барыр юллар һаман үргә.

Тормыш кырыс - татып ала бәхетеңне

Сүзсез генә сызып йөрим, йөрим...

Ә күңелдә... моң да чакыру...

Хыялларым, йөрәк ялкыннарым

Җырга гына күчәр ахыры.

(Кыз белән егет арасына иблис керә)
Егет:    

Бар да бетте... Мин кара

Төндә югалттым юлларым,

Баткаклыкка батты зур теләкләргә

Сузылган кулларым.

Хозыр (Егетне үлемнән коткарып):
Кешеләр бит айнык акыл белән

Ямьләп китә шушы җиһанны

Коткар тәңрем, егет куенында

Төссезләнә барган иманны.

Җир ана:

Һәрчак монда әхлак хөкем сөрде,

Киңлекләрен иман нурлады.

Табигатьнең кочагына үтеп

Әдәп, әхлак нурын урлады.

Хозыр (Егетне үгетләп):     

Көн тудымы - күңелләрдә

Сораулар тора артып

Ник бу җитмәүчән дөньяда

Бердәнбер вөҗдан артык

Бердәнбер намус артык.

Иблис:   

Әй, син, илен-телен саткан бәндә,

Дер калтырап яткан мәлендә,

Синнән хәтта кабер тарсынырлык,

Үлем чирканырлык җаныңнан.

Хәрам сиңа җылы күкрәк сөте

Хәрам сиңа бишек җырлары
Табигатен саткан бу җаныңда

Нәрсә асрамакчы буласың тагын да...

Ха, ха, ха...

 (Егеткә тибеп чирканып чыгып китә. Кара көчләр дә сәхнәдән юк була.)
Хозыр:  

Улым, башыңны күтәр!

Яшьли картайган, ихтыяр көче булмаган авыру кеше кемгә кирәк?!

Наркоманнан , әйләнә-тирәсе пычраклыкка чумган , Җир ананы саклый алмаган кешедән сау-сәламәт бала туа алмый!
Егет (Җиңел сулап):  
«Инде күчтем тегендә», дип,

Алалмадым сулыш та

«Юк, китмисең әле» дип

Кайтардыгыз тормышка

Сихәтләндем.

Кыз:  

Корычтай имән дә корый

Суыкларда кисәктән,

Ул да салкынга бирешә

Түзем агач дисәк тә.

Болытка ашкан кыялар

Давыллардан ишелә

Алар да каршы тора алмый

Зилзиләләр көченә.

Ә кешеләр?

Җирдә күп нәрсә тиңләшми

Чыдамлык сәләтенә

Хәтта давылларга чыдый

Чыдамый рәхәтенә.

(Егет белән кыз кулга –кул тотышалар. Бер-берсенә сыеналар. Чүп-чарларны җыя башлыйлар)
Егет:   

Үз-үзеңне эзләп табыйм диеп,

Айлар - еллар үтә.

Үз-үзеңне югалтырга

Бер минут та җитә,

Җир әнкәбез безнең хакта

Нинди уйда?

Кыз:     

Бик күпме без аның өчен,

Әллә азрак мы?

Дөньяның иртәсеме, кичеме бу?

Чиксезлекме алда финалмы?

 Кая бара кешелек?

(Егет белән кыз Җир-ана янына барып тезләнәләр)
Фәрештә:   

Сулар качты, оят качты.

Ахырзаман - кыямәтме?

Күңелләрне шайтан басты.

Йөрәкләрдә - боз катламы

Кан аңкытып исә җилләр,

Кем коткарыр бу афәттән?

Егет:    

Ә менә кеше күңелендә кояш батса

Җир ничек яшәр?

Җир ана:

Кешелек язына

Йөз төбәп барганда

Безгә ныклык һәм матурлык
Чисталык һәм хозурлык

Егет (җыр): «Гүзәллекне күр әле»

Кыз: 

Күңелем минем - чиксез кара урман

Өмет өзәр,

Түзәр,

Чыдар...

Тик кояшлы юлга чыгар.

Хозыр:  

Нурыңны коеп кал,

Гомереңне тоеп кал:

Тормыш ул - серле бер могҗиза
Килгәнсең дөняга 

Димәк, син, яшә файдага
Кыз:     

Минем бит хыял бер: 

Чистартыйк паркны

Ясыйк без анда чишмәләр,

Үссеннәр имәннәр һәм дә яшь юкәләр.

Фонтаннар астында үссеннәр чәчәкләр

Биреп бар дөняга матурлык.

Үстерик балалар- саф дөнья көзгесе

балалар тавышы тынмасын, парктан!

Җанга рәхәт, тәнгә сихәт бирсен  безгә табигать.
Ут сүнә “Имән шаулый “ җырыастында сәхнәгә хыялдагы парк ясала. Тирә якта имән, юкә агачлары  уртада фонтан, тирә –ягында алла-гөлле чәчәкләр... Музыка астында шигырь укыла.
Хуш ис белән тула минем җирем-күгем,

Ишетелә миңа сандугачның эндәшүе.

Бу телемдә ата минем алсу таңнар,

Биегәя, матурая текә ярлар.

Шушы телдә сөйләгәннәр матур ярлар,

Шушы телдә тәкъбир әйтә изге җаннар.

Шушы телдә - илем, халкым, гомерем минем,

Шушы телдә - киләчәгем, бәхетем минем.

Туган телдә - атам, анам, изге җирем,

Мәңге яшә, мәңге балкы, Туган телем!

Кыз:

«Язмыш сезнең тез астына китереп сукса - егылмас өчен якасына ябышыгыз.

Утларга салса - үзегез аннан да көчлерәк яныгыз, шулвакыт кызуын сизмәссез.

Суларга ташласа - күбек булып өскә күтәрелмәгез - асылташ булып төпкә батыгыз, ялтыравыгызны күреп чумып алырлар.

Тузан итеп һавага күтәрсә - яңгыр тамчыларына кушылып җиргә төшегез.

Карурманнарда адштырса - кояшка карап юл сайлагыз.

Ташлар белән бастырса - чишмәгә әверелеп иреккә ургыгыз.

Җиргә күмсә - орык шикелле тишеп чыгыгыз.

Җилкәннәрегезне җилләр екса - сөюегезне җилкән итеп күтәрегез.

Нинди генә очракта да җиңәргә өйрәнегез.

Көчле рухлылар гына максатка ирешә ала.

Түземлеләр генә бәхеткә лаек!»

Бәхетле булыгыз! Һәрвакыт хыялыгызга ирешегез!
Кулланылган әдәбият:
Фәнис Яруллинның шигырьләр җыентыгы
